
பார்வையில் காணும் கடிதத்தில் மார்ச் 2020 மேல்நிலை இரண்டாமாண்டு பொதுத்தேர்வு தொடர்பாக கடந்த மார்ச் 2019-ல் தயாரிக்கப்பட்ட மேல்நிலை முதலாமாண்டு மாணக்கரின் பெயர்ப்பட்டியலை அடிப்படையாகக் கொண்ட தயாரிக்கப்பட்ட மார்ச் 2020-க்கான பள்ளி மாணவர் விவரம் அடங்கிய பட்டியலினை பள்ளி தலைமையாசிரியர்கள் 04.09.2019 வரையிலான நாட்களில் பதிவிறக்கம் செய்து, அதில் திருத்தங்கள் இருப்பின், அவற்றை பள்ளி தலைமையாசிரியர்கள் முதன்மைக்கல்வி அலுவலகத்தில் ஒப்படைத்து 12.09.2019 முதல் 17.09.2019 வரையில் திருத்தங்கள் மேற்கொள்ளலாம் என தெரிவிக்கப்பட்டது.


அதனைத் தொடர்ந்து கீழ்க்காணும் வகையைச் சார்ந்த மாணாக்கர்கள் அரசுத் தேர்வுகள் இயக்ககத்தால் நடத்தப்பட்ட மார்ச் 2019 மேல்நிலை முதலாமாண்டு (+1) பொதுத்தேர்வினை எழுதாமல், தற்போது 2019-20 கல்வியாண்டில் பள்ளிகளில் மேல்நிலை இரண்டாமாண்டு (+2) பயின்று வரும் மாணவர்கள் , மார்ச் 2020 மேல்நிலை இரண்டாமாண்டு பொதுத் தேர்விற்கான பெயர் பட்டியலில் அம்மாணாக்கரின் பெயரை சேர்க்க கோரிக்கைகள் பெறப்பட்டுள்ளன.

1) தமிழ்நாட்டில் 2017-2018ம் கல்வியாண்டிற்கு முன்னர் பதினோராம் வகுப்பு பயின்று தேர்ச்சி பெற்றவர்கள்.

2) வேறு மாநிலத்தில் பதினோராம் வகுப்பு பயின்று தேர்ச்சி பெற்றவர்கள்.

3) மத்திய இடைநிலைக் கல்வி வாரிய (CBSE)  பாடத்திட்டத்தில் பதினோராம் வகுப்பு பயின்று தேர்ச்சி பெற்றவர்கள்.

       மேற்குறிப்பிட்ட வகையைச் சார்ந்த மாணவர்கள் தங்கள் பள்ளிகளில் மேல்நிலை இரண்டாமாண்டு (+2) பயின்று வந்தால், அம்மாணாக்கர் பதினொன்றாம் வகுப்பு தேர்ச்சி பெற்றதற்கான ஆதாரத்துடன் (11ம் வகுப்பு தேர்ச்சி பெற்ற சான்றிதழ்) விவரங்களை முதன்மைக்கல்வி அலுவலக ‘ஆ5’ பிரிவில் 16.10.2019க்குள் ஒப்படைக்கும்படி அனைத்துவகை மேல்நிலைப்பள்ளி தலைமையாசிரியர்கள் மற்றும் மெட்ரிக் பள்ளிகள் முதல்வர்கள் கேட்டுக்கொள்ளப்படுகிறார்கள்.

